
Nd. 309. Frumvarp

til laga um viðauka við lög nr. 35, frá 30. júlí 1909, um stofnun háskóla.

Flutningsm.: Gunnar Sigurðsson, Haraldur Guðmundsson.

1. gr.
Aftan við 32. gr. komi ný 33. gr.:
Kennslumálaráðherra getur, þegar sérstakar ástæður eru fyrir hendi, 

veitt undanþágu frá ákvæðum 17. gr. um skilyrði fyrir skrásetningu x stúdenta- 
tölu, ákvæðum 20. gr. um hvenær háskólanemar megi ganga undir próf háskól- 
ans, svo og frá ákvæðum 30. gr. um skilyrði fyrir þvi, að menn megi ganga 
undir doktorspróf.

2. gr.
Lögin öðlast þegar gildi.

G r e i n a r g e r ð .

A Alþingi 1928 var flutt í neðri deild tillaga til þingsályktunar um að 
heimila mönnum, sem eigi hafa lokið stúdentsprófi, en hafa nægan undir- 
búning og þroska til háskólanáms, að innritast sem nemendur við háskólann, 
og að embættispróf skyldi eigi sett sem skilyrði fyrir því, að mega keppa um 
doktors- eða meistaranafnbót. Tillaga þessi náði eigi fram að ganga. Er þvi 
lagt til i frv. þessu, að kennslumálaráðherra sé heimilað að veita undanþágu 
frá þessum skilyrðum, þegar ástæða þykir til.


